
www.TheGaDangme.com
www.facebook.com/TheGaDangme
www.youtube.com/TheGaDangme

Dipo kusum lɛ ji kusum ko ni afeɔ yɛ Daŋmemɛi amaji komɛi amli. 
Maji nɛɛ ji Shai kɛ Krɔbɔ maji lɛ. Gamɛi kɛ Dagbemɛi krokomɛi tsɛɔ 
Dipo akɛ Otofo. Eji kusum ni afeɔ ahaa gbekɛyoo kɛhereɔ lɛ awoɔ 
yei nukpai ateŋ. Yɛ Shaimɛi kɛ Krɔbɔmɛi ateŋ lɛ eji gbɛkpamɔ akɛ 
gbekɛyoo fɛɛ gbekɛyoo atsɔ mli dani ayɔse lɛ akɛ yoo ni eda. Ja no 
dani gbɛ ŋmɛɔ yoo ko akɛ ayɔse lɛ yɛ Daŋme yei ateŋ akɛ ŋa ni yɛ 
weku. Blema ko ni eho lɛ kɛ mɔko ŋɔ hɔ ni afeko Dipo ahako lɛ lɛ, 
atswaa enaneshishi tu loo ashwieɔ lɛ kɛjɛɔ maŋ lɛ mli.

Kɛ aafee Dipo kusum lɛ atsuɔ yoo lɛ he yɛ mumɔŋ gbɛfaŋ ni 
nyɔŋmɔ ni Krɔbɔmɛi tsɛɔ lɛ ji Nene Kloweki. Afeɔ kusum lɛ ahaa 
gbekɛyoo ni eye kɛjɛ afii nyɔŋma kɛyashiɔ afii nyɔŋma kɛ ejwɛ. Yɛ 
kusum naa lɛ Dipo kusum lɛ yeɔ afii etɛ kɛfeɔ ni nakai bei amli lɛ 
gbekɛyoo lɛ hiɔ Klo gɔŋ lɛ nɔ kɛyashiɔ agbɔ kusum lɛ naa.

Blema Sane Yɛ Dipo Mlifoo He:

Afi ɛ892 mli lɛ Griffiths amralo lɛ wo akpɔ ko ni ha ashwie Krɔbɔmɛi 
kɛjɛ Klo gɔŋ lɛ nɔ ni afo Dipo feemɔ hu mli. Enɛ ha akpa Dipo 
feemɔ afii abɔ kabashi Konor Emmanuel Mate Korle yinɔ ni esaa 
ekɛ Dipo ba ekoŋŋ. Shi moŋ etsake Dipo feemɔ lɛ hiɛ fioo ni no ha 
abɔi Dipo feemɔ yɛ gbii kpawo pɛ mli. Tsutsu lɛ yei ni edara ni eshɛ 
kpokoa shaa pɛ afeɔ Dipo ahaa shi amrɔ nɛɛ mɛi ni eye afii enyɔ fɛɛ 
nyiɛ nyiɛ mli. Kɛ aafee Dipo kusum lɛ ahaaa yoo ni afeɔ kusum lɛ 
ahaa atsu nitsumɔ ko. Moŋ ahaa ekaseɔ shia nifeemɔi komɛi ni mɛi 
ni tsɔɔ lɛ ji yei nukpai lɛ.

DIPO FEEMƆ

Nibii Komɛi Ni Afeɔ Kɛ Aafee Dipo: 

i. Hetsemɔ: Klɛŋklɛŋ nɔ ni afeɔ yɛ Dipo kusum lɛ mli ji akɛ akwɛɔ 
akɛ gbekɛyoo lɛ ehiɛɛɛ musu ni ekpɔko hɔ loo ejieko musu 
daa. Nibii ni nyiɛ sɛɛ lɛ haa anyɛɔ ayɔseɔ enɛ.

ii. Tɛgbɛtɛ Yami: Nɛkɛ kusum nɛɛ afeɔ yɛ maŋ muu fɛɛ naa jeee yɛ 
wekui anaa. Akɛ gbekɛyoo ni afeɔ dipo ahaa lɛ lɛ yaa heko ni tɛ 
krɔŋkrɔŋ ko yɔɔ. Kɛ ashɛ tɛ krɔŋkrɔŋ lɛ he lɛ, ayeɔ ŋkpai ni 
atsɛɔ Nene Klɔwɛki kɛ onukpai ni egboi lɛ. No sɛɛ lɛ ahaa 
wɔyoo kɛ gbekɛbii yei lɛ talaa tɛ krɔŋkrɔŋ lɛ nɔ shii etɛ. 
Hemɔkɛyeli ji akɛ kɛji oblayoo ni afeɔ kusum lɛ ahaa lɛ lɛ ta tɛ 
lɛ nɔ ni ehiɛ musu lɛ enyɛŋ shi ete yɛ tɛ lɛ nɔ. 

iii. Adowa Hewolonɔ Daamɔ: Hemɔkɛkyeli ji akɛ, adowa kɛ Nene 
Kloweki ni eji Dipo wɔŋ lɛ yɛ tsakpaa ko. Enɛ hewɔ lɛ ahaa 
oblayoo lɛ damɔɔ adowa hewolonɔ shii etɛ. Aheɔ ayeɔ akɛ enɛ 
baaha nɔ fɛɛ nɔ ni oblayoo lɛ kɛtee ni esaaa akɛ eha afee Dipo 
kusum lɛ aha lɛ lɛ ajekpo.

iv. Dipo Hesaamɔ: Ajieɔ nibii fɛɛ ni yɔɔ oblayoo lɛ he dani abɔi Dipo 
kusum lɛ feemɔ kɛlɛhamɔ lɛ ashwieɔ.

a. Yishishi shɛɛ loo Yishishi foo:  Yoo onukpa shɛɔ oblayei ni 
afeɔ kusum ahaa lɛ ayi shishi yɛ shia.

b. Kpaa Woo: Kuɛnii kɛ ashinɛoi ni oblayoo lɛ wo lɛ ajeɔ fɛɛ yɛ 
ehe ni akɛ kpaa ni akɛ kpaa ni ahinɛo tsuru kome yɔɔ he fiɔ 
oblayoo lɛ nine shi. Krɔbɔmɛi tsɛɔ kpaa nɛɛ akɛ lɛ.

c. Lɔm Fii: Akɛ lɔmkpaa fiɔ oblayoo lɛ kuɛ.

d. Nanefolo Kiɛmɔ: Be mli ni afeɔ kusum nɛɛ fɛɛ lɛ aŋmɛɛɛ 
oblayoo lɛ gbɛ ni ewo tokota.

Niyenii:

Dipo kusum lɛ feemɔ mli lɛ jeee bɔni akɛ mɛi hiɔ shi pɛ he nii akaseɔ. 
Moŋ nibii komɛi yɛ ni esaaa ni mɔ ni afeɔ Dipo kusum lɛ ahaa lɛ yeɔ. 
Nibii nɛɛ ekomɛi ji: 

a. Esaaa ni gbekɛyoo lɛ nuɔ paipi mli nu bɛja Ju ni ji Niwoo 
kusum lɛ feemɔ gbi lɛ. 

b. Oblayei lɛ yeee maŋsɛɛ niyenii komɛi tamɔ ŋkɛtiɛ ni ashi kɛ 
abele ni asha. 

c. Niyenii pɛ ni amɛyeɔ ji Krɔbɔ aniyenii diɛŋtsɛ tamɔ afaseo 
yɛŋ kɛ yɛlɛ yɛŋ kɛ amadaŋ kɛ kpɔtɔŋkpɔtɔ k.n.k.n.

Afeɔ kusumi krokomɛi ni akɛ gbekɛbiiyei lɛ yaa gbatsu naa. No beaŋ 
lɛ alaa Klama lalai srɔtoi ni atseɔ oblayei lɛ kɛjeɔ amɛwekumɛi kɛ 
maŋbii ahe. Ni amɛyahiɔ heko gbanee ni atsɔseɔ amɛ bɔni Krɔbɔmɛi 
hiɔ shi kɛ bɔni amɛfeɔ amɛnibii. No sɛɛ kɛ amɛgbe tsɔsemɔ lɛ naa lɛ 
asaa amɛhe fɛɛfɛo ni atoɔ amɛ srɛnɛɛ kɛkpaa maŋ muu lɛ fɛɛ mli akɛ 
Krɔbɔyei ni eshɛ gbala.

This Article has been translated into Ga by Nii Adjetey Adjei of Obonu TV

